Mikroorqanizmlərin patogenliyinin genetik əsasları.
        İnfeksion prosesin baş verməsi üçün ən vacib şərtlərdən biri pathogen mikroorqanizmin olmasıdır.Bunlar xəstəlik törədə bilməyən digər  mikroorqanizmlərdən patogenliyinə görə fərqlənirlər. Mikroorqanizmin patoloji proses , yaxud xəstəlik törətmə qabiliyyətinə  patogenlik deyilir.Patogenlik hər bir mikroorqanizm növünün  genetic əlamətidir və əksər patogenlər üçün spesifik xarakter daşıyır,başqa sözlə , hər bir pathogen mikroorqanizm özünəməxsus xəstəlik törədir.
       Bəzi bakteriyaların virulentliyi R- və F-plazmidlərin tərkibində olan  tox+ - transpozonlarının kodlaşdırdığı toksin əmələ gətirmə xüsusiyyəti ilə  əlaqədardır. Tox+-plazmidlər  intakt protoksinlərin (məsələn, difteriya və botulism protoksinlərinin) sintezini kodlaşdırır ki, bunlar da bakteriya proteazaları vasitəsilə aktivləşməklə ekzotoksinə çevrilir.Bu plazmidlər gen mübadiləsi –transduksiya nəticəsində qüsurlu faqlarla digər bakteriya hüceyrələrinə ötürülə bilir.
      Bakteriya genomunda onun patogenliyini təmin edən genlər qrupu-  <<patogenlik adaları>> yerləşmişdir.Bu genlər  10 000-dən 200 000 –dək nukleotid cütlərindən  ibarət olan xromosom sahələrindən ibarətdir.Adhezinlər,invazinlər, müxtəlif tip toksinlər, dərmanlarra davamlılıq genlıri və s. genlərə malik <<patogenlik adaları>> ətraflı öyrənilmişdir.
<<Patogenlik adaları>>nın  əsas xüsusiyyətləri aşağıdakılardan ibarətdir:
· Bunlar növün ancaq virulentli nümayəndələrində olur,avirulent nümayəndələrində isə olmur;
· Bakterial genomun digər sahələrindən fərqli quanin+sitozin miqdarına malik olur;
· Miqrasiya edən genetik elementlərin tərkibində tez-tez rast gəlinirlər;
· Müntəzəm  olaraq gen dəyişkənliklərinə məruz qalırlar;
 Bütün bu xüsusiyyətlər <<patogenlik adaları>>nın digər mikroorqanizmlərdən gen mübadiləsi nəticəsində alınmasını sübut edir.
